
Situaziun generala: Las Alps
stattan sut influenza d’ina pres-
siun bassa cun center sur la Scan-
dinavia. Dal nord-vest vegni aria
pli frestga vers noss pajais.

Oz: Fertant ch’igl è en la Bassa
variabel e dat tranteren pre-
cipitaziuns, èsi en las
muntognas ferm
neblì e per temp
plovi era. Las tempe-
raturas muntan a vers
7 grads. En las muntognas tira in
ferm vent nà dal nord-vest.

Prognosa: Per gievgia e venderdi:
En l’ost: neblì e tranteren pliev-
gia, fertant ch’igl è en il vest e sid
dètg sulegliv. En l’entira Svizra
vegni pli chaud.

■ L’AURA DAD OZ

Pil pli neblì e precipitaziuns 

Ils responsabels da
la Credit Suisse
Group han bel rir: 
Lukas Mühlemann
(davanttier) e Tho-
mas Wellauer. LQ

Neat: Idea L. M. Cavelti, postulat B. Gadient u las surpraisas anticipadas. CARICATURA G. URSCH

Situaziun generala: Sin 1500 m
hai el nord dal Vallais e Grischun
100–150 cm naiv. El Vallais dal
sid, en il Grischun central ed en
Engiadina èsi 40–120 cm. En il
decurs dal mardi hai dà sur 1800
m ca. 5 cm naiv. Fin mezdi era la
cuverta pil pli uschia ch’ella te-
gneva. Sur 2200 m è il funda-
ment dètg luc. I ha dà marcanta-
main damain lavinas bletschas.

Oz: En il nord da las Alps, era
en il Grischun, exista in privel
moderà da lavinas. Ils lieus pri-
vlus sa chattan en plauncas tais-
sas ed exposiziuns dal nord-vest
sur il nord fin ost sur radund
1800 fin 2200 m. En las re-
giuns dal nord ed en lieus expo-
nids da la Alps poi dar tar ferms
vents e cun la naiv era sa furmar
grondas accumulaziuns da tala.

Tar descensiuns ordaifer las pi-
stas èsi gea dad evitar tals lieus.
Tendenza per gievgia e ven-
derdi: Las temperaturas restan
bassas. El decurs da la gievgia
poi dar en l’ost da temp en
temp insatge naiv. Il venderdi
vegni pli chaud. Il privel da la-
vinas è alur sa chapescha min-
tgamai pli grond da mezdi che
baud la damaun.

Il privel da lavinas crescha levamain

Cun Raiffeisen al success
Las bancas Raiffeisen dal Grischun han gì in bun onn da gestiun

■ (mc) Las 27 bancas Raiffei-
sen dal Grischun han gì in bun
onn da gestiun 1999. Creschi-
das marcantamain èn tant la
summa da bilantscha, las da-
mondas ipotecaras ils spargns
e las investiziuns sco era il
dumber da commembers. Sco
quai che il parsura dallas Bancas
Raiffeisen Hans Geisseler ha in-
furmà è la summa da bilanza cre-
schida da 2,36 sin 2,5 milliardas,
quai che correspunda ad in aug-
ment da 5,6 pertschient. La mi-
gliur da la conjunctura sa reflec-
teschia era en la dumonda car-
schenta per credits da fabrica e
credits ipotecars. Quests èn cre-
schids da 1,92 milliardas sin
2,04 milliardas ni per 6,6 per-
tschient. Ina gronda part da
quests credits vegn applitgada
per la construcziun da novas abi-
taziuns en agen possess. «Grazia
a la conjunctura pli favuraivla,
als pretschs da terren andants, als
bass tschains, als buns prezis da
fabrica ed a la retratga anticipada
dals daners da la chassa da pen-
siun, a la conderschida antici-

pada da la ierta ed a  la amortisa-
ziun indirecta pon era interes-
sents giuvens realisar pli leva-
main lur siemi da construir ina
atgna chasa», interpretescha
Hans Geisseler questa vieuta.

Fonds èn appreziads
Er ils daners passivs plazzads en
carnets e contos da spargn ed en
obligaziuns èn creschids. Den-
tant è quai augment cun 3,5
pertschient main grond che ils
imprests. Questa tendenza è
d’attribuir al fatg che adina dapli
daners vegnan investids en fur-
mas da spargn che empermettan
ina rendita superiura. Uschia èn
ils fonds d’investiziuns zun ap-
preziads tar la Raiffeisen.

L’onn 1999 ha la Raiffeisen er
augmentà massivamain il retgav
resultont da cumissiuns e ser-
vetschs. La differenza munta a
20,7 pertschient cumpareglià
cun l’onn precedent. Quai resul-
tat influenzescha era positiva-
main il retgav brut che è creschì
per 1 pertschient en confrunt
cun l’onn passà.

Regal als commembers
In bel augment constateschan las
Bancas Raiffeisen dal Grischun er
tar il dumber da commembers. Il
dumber dals assoziads è creschì
per 6,2 pertschient da 31 993 sin
33 963 commembers.

Las Bancas Raiffeisen dal Gri-
schun offreschan a lur clientas ed
a lur clients ulteriurs avantatgs.
Uschia regalan ellas a scadin pos-
sessur d’in carta da ec u d’ina
carta Eurocard/Master Card in
pass da museums che pussibilite-
scha in’entrada libra en rodund
250 museums da la Svizra. Ac-
tualmain disponan gia passa in
mez milliun d’ina tala carta. Cun
quest engaschament prestia la
Banca Raiffeisen ina contribu-
ziun a la promoziun da la cultura
en l’entira Svizra, han ils re-
sponsabels motivà questa gesta a
favur dals clients. In ulteriur
avantatg che las Bancas Raiffei-
sen offreschan a lur commem-
bers è ina visita per mez pretsch
sin il «Jungfraujoch». En Svizra
èn rodund 1,5 milliuns persunas
clients da la Raiffeisen.

Grazia a la 
fusiun da pliras
bancas localas
a bancas regiu-
nalas han las
Bancas Raiffei-
sen dal 
Grischun  era 
luvrà cun 
success l’onn
passà. LQ

